
Plani i Veprimit për Shoqërinë e Bashkëpunimit Bujqësor “ALIFRUT”, u hartua falë projektit 
“HEALTHY AND SUSTAINABLE AGRICULTURE RESILIENT TO CLIMATE CHANGE”, financuar 
nga We Effect, Suedi dhe zbatuar nga ADAD Malore. 

Objektivi afatgjatë i projektit është përmirësimi i kushteve të jetesës së prodhuesve dhe 
banorëve në zonat rurale. Ndër të tjera, objektivat e projektit synojnë fuqizimin e prodhuesve 
dhe organizatave ku bëjnë pjesë vajza dhe gra, përmes bashkëpunimit me aktorë në zhvillimin 
bujqësor dhe rural, për të rritur ndjeshëm prodhimin e qëndrueshëm, cilësinë dhe sigurimin 
e ushqimit, duke konsideruar edhe ndryshimet klimatike që kanë një ndikim të 
drejtëpërdrejt. Falë mbështetjes teknike dhe lehtësimit në punësim dhe vetë – punësim, 
bëhet e mundur një përmirësim i kushteve të jetesës në zonat rurale. 

Ky Plan Veprimi për Sigurimin e Ushqimit ka një qasje sistematike, i cili adreson nevojat 
specifike të SHBB – së “ALIFRUT”, për të rritur njohuritë dhe zbatuar atë me synim rritjen e 
eksportit të frutave, dhe një qasje në lidhje me perspektivën e Shqipërisë për të qenë anëtare 
a Bashkimit Europian. 

Për hartimin e Planit të Veprimit për SHBB “ALIFRUT” u zhvilluan dy Workshop - e, një në 
Qarkun Korçë dhe një në Dvoran (Korçë), ku morën pjesë anëtarë të SHBB – së, si edhe aktorë 
të tjerë në zinxhirin e vlerës së ushqimit, si përfaqësues lokal nga Autoriteti Kombëtar i Ushqimit 
(AKU), Autoriteti Kombëtar i Veterinarisë dhe Mbrojtjes së Bimëve (AKVMB), Qendra e 
Transferimit të Teknologjive Bujqësore (QTTB), Agjencia Rajonale e Ekstensionit Bujqësor 
(AREB), dhe aktorë të tjerë si përfaqësues nga Arsimi dhe Formimi Profesional (AFP), 
përfaqësues nga pushteti vendor, si edhe OJF lokale. 

Falë hartimit të një Pyetësori (shpërndarë fizikisht edhe online), për grumbullimin e informacionit 
dhe nevojave specifike të SHBB – së, si edhe falë diskutimeve në Workshop – et e organizuara, 
u bë e mundur hartimi i Planit të Veprimit për Sigurimin e Ushqimit paraqitur në këtë material. 

 

 

 

Përgatiti: PH.D. FATJON HOXHA 

PËRSHKRIM I SHBB – SË “ALIFFRUT” 

Shoqëria e Bashkëpunimit Bujqësor (SHBB) “ALIFRUT”, ushtron aktivitetin e saj në zonen e Dvoranit 
(Korçë), e cila njihet per traditën e saj në fushën e pemtarisë, që favorizohet edhe nga kushtet shumë 
të mira klimaterike për këtë aktivitet. Avantazhet konkurese të zonës, si dhe mundësia për të punuar 
e fituar brenda traditës krijuan kushtet paraprake për bashkëpinimin e fermerëve në themelimin e 
SHBB – së. 
Disa nga anëtarët e SHBB – së, kanë një përvojë mbi 20 - vjeçare në treg,  që prej vitit 1990, por 
vendimi për t'u specializuar në prodhimin dhe tregtimin e frutave u mor në vitin 2002, duke ndjekur 
sinjalet e tregut dhe interesin financiar, vendosëm të fokusohemi në fushën e pemtarisë. Ky vendim 
u pasua me shtimin e sipërfaqes të mbjellë në mbi 12 hektarë pemë frutore, ku aplikohen teknologji 
të reja bashkëkohore në aspektin e: 

• mbjelljes me sisteme mbështetjeje; 
• densitetit të lartë bimë/njësi sipërfaqe; 
• ujitjes me pika; 

Si rezultat i këtyre investimeve, anëtarët e SHBB -së ofrojnë një prodhim me sasi e cilësi të lartë, dhe 
kjo i ka bërë më të sukseshëm e më konkurrues në treg duke ofruar atë që ka qenë gjithmonë motoja 
e SHBB - së: «Cilësi e lartë me çmim konkurrues për klientët tanë». 
Prodhimi i frutave mbizotërohet nga mollët, duke patur një fokus të veçantë në varietetet që kërkon 
tregu për produkt të freskët, si p.sh Golden Delicious, por edhe varietete më tradicionale të tregtuara 
në vend, si Starking, por edhe në fruta të tjera si qershi. 
SHBB – ja zotëron edhe dhoma frigoriferike me teknologji të lartë, për ruajtjen e produktit dhe rritur 
jetë-gjatësinë në treg, falë aplikimit të atmosferës së modifikuar, apo edhe teknologjative të tjera 
inovative, ku kapaciteti ruajtës në dhomat frigoriferike është mbi 400 ton. Anëtarët e SHBB – së 
“ALIFRUT” kanë një eksperiencë të gjatë në kultivimin e pemëve frutore, dhe ndër vite janë 
pjesëmarrës të rregullt në Panaire Kombëtare dhe Ndërkombëtare, për të promovuar produktin e 
tyre, dhe lidhur partneritete me akorë rajonal, kombëtar dhe ndërkombëtar – me synim rritjen e 
prodhimit dhe gjetjen e tregjeve potenciale për eksport. 
Po ashtu, anëtarët e SHBB – së janë pjesëmarrës të rregullt në vizita studimore të ndryshme në 
vendet e rajonit dhe më gjerë, për t’u njohur më nga afër me tendencat në sektorin e frutave. 

OBJEKTIVAT E PLANIT TË VEPRIMIT 

 

 

 

 

 

 

 

 

 

 

 

 

 

 

 

OBJEKTIVI 1

• Rritja e 
Kapaciteteve të 
SHBB - së 
"ALIFRUT", dhe 
zgjerimi i 
anëtarësisë

OBJEKTIVI 2

• Rritja dhe 
Diversifikimi i 
Prodhimit të 
Qëndrueshëm

OBJEKTIVI 3

• Përmirësimi i 
Cilësisë dhe 
Sigurisë në 
zinxhirin e 
vlerës së 
frutave, dhe 
qasja 
Europiane

QËLLIMI 

Nëpërmjet plotësimit të objektivave të këtij Plani Veprimi, do jetë e mundur që të ketë një 
qasje më holistike (një panoramë më të gjerë), në lidhe me sektorin e frutave në vend, dhe 
me potencialin për të eksportuar. Gjendur përballë nismave të ndryshme rajonale, si p.sh 

Ballkani i Hapur, apo edhe perspektiva për të qenë në Bashkimin Europian në vitin 2027, 
është e nevojshme të ndërmerren disa masa për të bërë të mundur përshtatjen e SHBB – 
së me kërkesat e një tregu Europian, i orientuar drejt cilësisë dhe sigurisë së produkteve 
ushqimore, në mbrojtje të shëndetit të konsumatorit dhe tregtisë së ndershme. Një 
vëmendje e veçantë i duhet të kushtohet ngritjes së kapaciteteve njerëzore dhe 
organizative, pasi kërkohet një paradigmë e re në mënyrën se si i qasemi tregjeve potenciale 
për eksport – ku rol kryesor luan informacioni mbi kërkesat e tregut (cilat janë kërkesat dhe 
shqetësimet e konsumatorëve në lidhje me frutat), gatishmëria e tyre për të blerë produkte 
“Made in Albania”, si edhe partneritete me institucione publike (Ministria e Bujqësisë dhe 
Zhvillimir Rural, dhe të gjitha Agjencitë në varësi të saj, si AREB, QTTB, AKVMB, AKU), 
Universitete, Qendra Kërkimi dhe Shoqata Prodhuesish për të bashkërenduar më mirë 
mbështetjen dhe vizionin për një perspektivë Europiane. 

ELEMENTËT QË DO DUHET TË ADRESOHEN NË PLANIN E VEPRIMIT: 

✓ TREGU I FRUTA – PERIMEVE; 

✓ STANDARDET E CILËSISË SË FRUTAVE; 

✓ TREGJE POTENCIALE PËR EKSPORT – ÇFARË KËRKOHET; 

✓ SISTEMET E GARANTIMIT TË SIGURISË USHQIMORE PËR TREGJE SPECIFIKE; 

✓ QASJA NDAJ PRODHIMIT ORGANIK; 

✓ ORGANIZIMI I TREGJEVE; 

✓ ORGANIZATAT PRODHUESE; 

✓ POLITIKA E MBËSHETETJES SË BUJQËSISË NË BE; 

✓ NDRYSHIMET KLIMATIKE: HUMBJET DHE MBETJET NË PRODHIMIN E FRUTAVE 

 

TEMATIKA TË ZGJERUARA 

1. TREGU I FRUTA–PERIMEVE 

Tregu i frutave dhe perimeve në rajonin e Korçës karakterizohet nga prodhim cilësor, i cili 
adreson nevojat kombëtare dhe krijon potencial për eksport. Sfida e fragmentimit të prodhimit, 
lidhur me copëzimin e tokës, ka krijuar vështirësi në krijimin e ekonomive të shkallës. Për të 
përmirësuar situatën, duhet të nxitet bashkëpunimi mes fermerëve dhe të investohet në 
infrastrukturën e grumbullimit dhe magazinimit. Tregjet kryesore të shitjes për produktet e 
Korçës janë tregjet kombëtare të qyteteve të mëdha si Tirana dhe Durrësi, si dhe eksporti drejt 
vendeve fqinjë. 

2. STANDARDET E CILËSISË SË FRUTAVE 

Për të konkurruar në tregjet europiane, produktet duhet të përputhen me standardet 
GlobalGAP, HACCP dhe ISO 22000. Aktualisht, një pjesë e konsiderueshme e 
fermerëve përballen me mungesë trajnimesh dhe akses në teknologjitë e duhura për 
prodhim të standardizuar. Investimet në pajisje laboratorike dhe ngritja e një rrjeti 
certifikimi kombëtar do të ishin një hap i domosdoshëm.  

3. TREGJET POTENCIALE PËR EKSPORT – ÇFARË KËRKOHET 

Tregjet potenciale për eksport janë vendet e BE si Gjermania, Italia 
dhe Greqia. Këto vende kërkojnë produkte të certifikuara, me 
paketim cilësor dhe sistem gjurmueshmërie. Frutat e Korçës mund 
të pozicionohen si produkte premium duke nxitur brandimin lokal 
dhe promovimin në evente ndërkombëtare. 

 

4. SISTEMET E GARANTIMIT TË SIGURISË USHQIMORE 
PËR TREGJE SPECIFIKE 

Për të hyrë në tregjet ndërkombëtare, produktet duhet të përputhen me protokollet e sigurisë 
ushqimore si Standardi i Bashkimit Europian për mbrojtjen e konsumatorit. Instalimi i 
sistemeve të kontrollit të cilësisë dhe sigurisë do të rrisë ndjeshëm përfitimet ekonomike të 
fermerëve. 

5. QASJA NDAJ PRODHIMIT ORGANIK 

Frutat organike kanë një potencial të lartë tregu, si në 
nivel kombëtar ashtu edhe në eksport. Investimi në 
certifikata organike dhe promovimi i kësaj qasjeje 
mund të ndihmojë në diferencimin e produkteve të 
Korçës në tregjet e zhvilluara. 

 

 

6. ORGANIZIMI I TREGJEVE 

Për të përforcuar pozitën e fermerëve, është e domosdoshme krijimi i qendrave të 
grumbullimit dhe përfshirja në rrjete të shitjes me shumicë. Shoqatat dhe bashkëpunimi me 
sektorin privat mund të nxisin një infrastrukturë të fuqishme të tregut.  

7. ORGANIZATAT PRODHUESE 

Organizatat prodhuese mund të ndihmojnë fermerët në aksesin 
ndaj inputeve cilësore dhe teknologjive moderne. Krijimi i 
strukturave të forta bashkëpunuese është një prioritet për 
Korçën, duke ndihmuar fermerët të kenë akses të përbashkët 

ndaj burimeve financiare.  

 

8. POLITIKA E MBËSHTETJES SË BUJQËSISË 
NË BE 

BE mbështet zhvillimin e bujqësisë me skema 
financimi të përqendruara në diversifikim 
dhe qëndrueshmëri. Krijimi i programeve 
mbështetëse në nivel lokal mund të rrisë 
aksesin e fermerëve në grante dhe kredi të 
leverdishme. 

9. NDRYSHIMET KLIMATIKE: HUMBJET DHE 
MBETJET NË PRODHIMIN E FRUTAVE 

Ndryshimet klimatike prekin ndjeshëm prodhimin bujqësor. Investimi në teknologji rezistente 
ndaj kushteve ekstreme si sistemet e ujitjes me efikasitet të lartë dhe atmosferat e 
kontrolluara do të reduktojë humbjet dhe do të përmirësojë rendimentet. 

MODEL I PARAQITJES SË NJË PLANI VEPRIMI: 

Përmes implementimit të masave të këtij Plani Veprimi, synohet: 

• Përmirësimi i cilësisë dhe sigurisë së frutave në përputhje me standardet e 
Bashkimit Europian (BE). 

• Rritja e konkurrueshmërisë dhe aksesit në tregjet europiane. 
• Nxitja e organizimit të prodhuesve dhe përforcimi i strukturave bashkëpunuese. 
• Reduktimi i humbjeve pas-korrjes dhe përmirësimi i teknologjisë së ruajtjes dhe 

përpunimit. 

SFIDAT KRYESORE 

Përputhshmëria me Standardet e BE 

• Mungesa e infrastrukturës së përpunimit dhe ruajtjes sipas standardeve europiane. 
• Kufizime në sistemet e gjurmueshmërisë dhe certifikimit të produkteve, që kufizojnë 

aksesin në tregje me vlerë të lartë. 
• Nevoja për harmonizim të standardeve kombëtare me ato europiane, duke përfshirë 

certifikime si GlobalGAP dhe HACCP. 

Teknologjia dhe Investimet 

• Nevoja për modernizimin e teknologjive të prodhimit, duke përfshirë sistemet e 
përparuar të ujitjes dhe mbrojtjes nga ndryshimet klimatike. 

• Përballja me kostot e larta të energjisë dhe infrastruktura e pamjaftueshme ujitëse 
dhe e pas-vjeljes. 

• Investime në teknologji si atmosferat e modifikuara dhe pajisje të avancuara për 
ruajtjen afatgjatë të frutave. 

Burimet Njerëzore 

• Mungesa e programeve të trajnimit të specializuar për fermerët, për teknologjitë 
bashkëkohore dhe praktikat qëndrueshmërisë. 

• Nevoja për ngritjen e njohurive mbi tregjet 
ndërkombëtare dhe përmbushjen e 
standardeve të eksportit. 

Kushtet Klimatike 

• Ndikimet e ndryshimeve klimatike 
si ngricat, breshëri dhe thatësira, 
që prekin prodhimin dhe cilësinë e 
frutave. 

• Adaptimi i varieteteve rezistente ndaj kushteve të pafavorshme dhe 
përdorimi i teknologjive për parandalimin e humbjeve.  

MASAT E PLANIFIKUARA 

1. Forcimi i Kapaciteteve dhe Inovacioni 
• Implementimi i teknologjive të reja si sistemet e ujitjes me pika dhe atmosferat e 

modifikuara. 
o Ngritja e laboratorëve për analizën e tokës dhe materialeve ushqyese. 
o Aplikimi i teknologjive të kontrollit inteligjent për menaxhimin e dëmtuesve. 

• Trajnime dhe asistencë teknike për fermërët mbi 
praktikat e qëndrueshme bujqësore dhe 
teknologjitë e reja. 

• Organizimi i vizitave studimore në vendet e BE 
për shkëmbim të njohurive dhe praktikave të 
mira. 
 

2. Përputhja me Rregullat e BE 
• Aplikimi i standardeve Global GAP, HACCP dhe 

certifikimeve ndërkombëtare të ngjashme. 
o Hartimi i procedurave të reja për certifikimin e produkteve sipas standardeve 

europiane. 
o Monitorimi i zbatimit të standardeve të sigurisë ushqimore dhe analizës 

laboratorike. 
• Përforcimi i bashkëpunimit me autoritetet kombëtare si AKU dhe AKVMB për 

ngritjen e kapaciteteve inspektuese. 
 

3. Rritja e Kapaciteteve të Ruajtjes dhe Përpunimit 
• Investime në dhoma frigoriferike dhe teknologji pas-vjeljes, si atmosfera të 

modifikuara dhe Ultra Low Oxygen. 
o Instalimi i pajisjeve moderne të përpunimit dhe paketimit. 

• Promovimi i grumbullimit kolektiv të produkteve për rritjen e eficiencës. 

4. Hapja e Tregjeve të Reja 
• Krijimi i lidhjeve me tregjet rajonale dhe europiane, duke bashkëpunuar me rrjetet 

ekzistuese të shpërndarjes. 
o Përmirësimi i marketingut dhe zhvillimi i markës "Made in Albania" për 

promovimin e produkteve të cilësisë lartë. 
• Organizimi i panaireve dhe eventeve promocionale për rritjen e dukshmërisë së 

produkteve shqiptare. 
 

5. Përballja me Ndryshimet Klimatike 
• Zhvillimi i planeve të menaxhimit të rrezikut dhe sigurimit bujqësor për fermerët. 

o Përdorimi i varieteteve të reja dhe adaptimi i teknikave që zvogëlojnë ndikimin 
e ndryshimeve klimatike. 

• Ngritja e sistemeve të monitorimit të kushteve klimatike dhe parashikimeve të 
motit. 

REZULTATET E PRITSHME 

• Rritje me 20% e prodhimit të frutave të certifikuara për eksport deri në vitin 2030. 
• Reduktim i humbjeve pas-korrjes deri në 30%, duke rritur njëkohësisht fitimet. 
• Rritje e aksesit në tregjet europiane dhe rajonale, me zgjerim të rrjeteve të eksportit. 
• Kapacitete të shtuara për ruajtjen dhe përpunimin e produkteve, duke krijuar vlerë të 

shtuar në nivel lokal. 

Plani i Veprimit i SHBB “ALIFRUT” përfshin një qasje të integruar për zhvillimin e sektorit të 
frutave, duke përmbushur standardet europiane dhe përforcuar pozicionin konkurrues në 
tregje. Me mbështetjen e donatorëve dhe politikave qëndrueshmërisë, SHBB-ja synon të jetë 
një model i suksesit për sektorin bujqësor shqiptar. 

PLANI 1.1 PËRGJEGJËSIT AFATI KOHOR 

Njohja me Standardet e 
Cilësisë 

Drejtuesi i SHBB, ekspert i 
cilësisë së frutave 

31.12.2025 

Objektivi: Sigurimi i përputhshmërisë me standardet e BE-së për të hyrë dhe konkurruar në tregjet 
evropiane. 

• Hapat e Veprimit:  
▪ Trajnimi i anëtarëve mbi standardet e cilësisë së frutave në BE (p.sh., 

pastërtia, pa dëmtime, pa dëmtues). 
▪ Zbatimi i klasifikimit sipas madhësisë dhe cilësisë duke përdorur mjete të 

kalibruara. 
▪ Standardizimi i paketimit dhe etiketimit sipas kërkesave të BE-së (emri i 

produktit, varieteti, origjina, etj.) 

 

PLANI 1.2 PËRGJEGJËSIT AFATI KOHOR 

Përmirësimi i 
Menaxhimit 
Pas-Vjeljes 

Drejtuesi i SHBB, anëtarë prodhues, ekspert i pasvjeljes, 
ekspertë nga kompani prodhuese të dhomave me 
atmosferë të kontrolluar, MBZHR, donatorë potencialë 

31.12.2026 

Objektivi: Minimizimi i humbjeve dhe ruajtja e cilësisë së produktit pas vjeljes. 
• Hapat e Veprimit:  

▪ Krijimi i një linje qendrore për klasifikimin dhe seleksionimin e produkteve. 
▪ Përmirësimi i infrastrukturës së ftohjes dhe ruajtjes, duke përdorur 

teknologji moderne si atmosfera e kontrolluar/modifikuar. 
▪ Trajnimi i anëtarëve mbi praktikat e duhura të ruajtjes (temperatura, 

ventilimi, lagështia). 

PLANI 1.3 PËRGJEGJËSIT AFATI KOHOR 

Adoptimi i 
Praktikave të 
Qëndrueshme 

Drejtuesi i SHBB, anëtarë prodhues, ekspertë të 
mbrojtjes së bimëve, ekspertë të ujitjes precize, 
ekspertë të ushqimit të bimëve, QTTB, AREB 

31.12.2025 

Objektivi: Përshtatja e prodhimit me prioritetet e qëndrueshmërisë së bujqësisë së BE-së. 

• Hapat e Veprimit:  

▪ Promovimi i Menaxhimit të Integruar të Dëmtuesve (IPM) dhe ulja e 
përdorimit të pesticideve kimike. 

▪ Futja e sistemeve efikase të ujitjes (p.sh., ujitje me pika). 
▪ Kryerja e analizave të rregullta të tokës dhe përdorimi i plehrave 

organike. 

 

PLANI 1.4 PËRGJEGJËSIT AFATI KOHOR 

Përputhshmëria me 
Standardet e Marketingut 

Drejtuesi i SHBB, anëtarë 
prodhues, ekspertë të 
standardeve 

31.12.2025 

Objektivi: Sigurimi i përputhshmërisë me standardet e marketingut të BE-së dhe rritja e 

besueshmërisë në treg. 

• Hapat e Veprimit:  

▪ Regjistrimi në Regjistrin e Tregtarëve të Frutave për të garantuar 

gjurmueshmëri. 

▪ Kryerja e kontrolleve të përputhshmërisë dhe ruajtja e regjistrimeve të 

certifikimeve. 

▪ Zbatimi i sistemeve të etiketimit me numra lotesh. 

PLANI 1.5 PËRGJEGJËSIT AFATI KOHOR 

Fuqizimi i Organizimit të 
Fermerëve 

Drejtuesi i SHBB, ekspertë të 
organizatave 

31.12.2025 

Objektivi: Fuqizimi i SHBB ALI FRUT për të ulur kostot, rritur fuqinë në treg dhe aksesin në 

financimet e BE-së. 

• Hapat e Veprimit:  

▪ Forcimi i kapaciteteve të qeverisjes dhe udhëheqjes së SHBB. 

▪ Lehtësimi i trajnimeve mbi përputhshmërinë me BE-në, prirjet e tregut 

dhe teknologjitë inovative. 

▪ Zhvillimi i programeve operacionale që synojnë qëndrueshmërinë dhe 

inovacionin. 

 

 

 

PLANI 1.6 PËRGJEGJËSIT AFATI KOHOR 

Përmirësimi i 
Marketingut dhe 
Markimit (Brandimit) 

Drejtuesi i SHBB, anëtarët e SHBB, 
ekspert i markave, ekspert i marketingut 
digjital, MBZHR 

31.12.2027 

Objektivi: Rritja e dukshmërisë dhe vlerës së produkteve të SHBB Ali Frut. 

• Hapat e Veprimit:  

▪ Zhvillimi i një marke “Molla e Dvoranit” që thekson cilësinë dhe 

veçantinë. 

▪ Marrja e certifikimeve si Global G.A.P. për akses në tregjet 

ndërkombëtare. 

▪ Fillimi i fushatave të marketingut dixhital për të arritur audienca më të 

gjera. 

PLANI 1.7 PËRGJEGJËSIT AFATI KOHOR 

Përgatitja për Rregullat e 
BE-së 

Drejtuesi i SHBB, anëtarët e 
SHBB, ekspert i politikës 
agrare 

31.12.2025 

Objektivi: Sigurimi i gatishmërisë për t’u përshtatur me rregullat në ndryshim të BE-së. 

• Hapat e Veprimit:  

▪ Organizimi i përditësimeve dhe punëtorive (Workshop-eve) të rregullta 

mbi ligjet e BE-së. 

▪ Përmirësimi i objekteve dhe infrastrukturës së prodhimit dhe ruajtjes 

për të përmbushur standardet e BE-së. 

▪ Bashkëpunimi me autoritetet qeveritare për udhëzime mbi 

përputhshmërinë. 

 

 

 

PLANI 1.8 PËRGJEGJËSIT AFATI KOHOR 

Shfrytëzimi i Mbështetjes 
Financiare dhe Teknike 

Drejtuesi i SHBB, ekspertë 
ose organizata (p.sh. ADAD 
Malore) 

Në vazhdimësi 

Objektivi: Përdorimi i burimeve të disponueshme për të përmbushur objektivat e zhvillimit. 

• Hapat e Veprimit:  

▪ Aplikimi për subvencione dhe grante kombëtare dhe të BE-së. 
▪ Kërkimi i mbështetjes teknike nga shërbimet e ekstensionit bujqësor. 
▪ Partneriteti me OJF-të dhe institucionet kërkimore për udhëzime dhe 

fonde. 
 



 

 

P
L

A
N

I 
I 

V
E

P
R

IM
IT

 P
Ë

R
 S

IG
U

R
IM

IN
 E

 U
S

H
Q

IM
IT

 P
Ë

R
 S

H
B

B
 “

A
L

IF
R

U
T”

 

 

 

PLANI 1.9 PËRGJEGJËSIT AFATI KOHOR 

Marketingu përmes 
Skemave Shkollore 

Drejtuesi i SHBB, drejtorë 
shkollash, Bashkia Korçë, 
MBZHR 

31.12.2026 

Objektivi: Krijimi i një tregu të qëndrueshëm përmes programeve të ushqimit në shkolla 
(school schemes).  

• Hapat e Veprimit:  

▪ Bashkëpunimi me autoritetet lokale për të furnizuar fruta për 
programet shkollore. 

▪ Promovimi i përfitimeve të produkteve lokale në shkolla. 
 

 

 

 

 

 

 

 

 

 

 


